Зарлық Айман,
Жамбыл облысы, Тараз қаласы 

№29 балабақша тәрбиешісі
Алтын күз

      Әдемі сазды әуен ойналып тұрады, балалар тәрбиешімен бірге кіріп, орындықтарға жайғасады.

Жүргізуші: Құрметті қонақтар, ұстаздар! «Алтын күз»  атты ертеңгілігіне қош келдіңіздер!

Армысыздар, халайық,



Бармысыздар, халайық!

Күзгі тойды жүп жазбай,

Бірге қарсы алайық!

Жүргізуші:  Балалар, бүгін барлығымыз күз мерекесіне  жиналдық. Қонақтар да келді.
 -Қазір жылдың қай мезгілі?

 - Жапырақтың түсі қандай?

 - Бүгін қандай мереке?

Ән: «Балабақша бағында»
      Али                     Күзім-ау, күзім-ау!

                                  Мінезің бұзық-ау  

                                  Жаңбырың сіркіреп,

                                  Келгенің қызық-ау! 

      Елбинұр             Алтын, сары, қызыл, көк,

                                  Алуан-алуан жапырақ.

                                  Күзгі бақта күлімдеп,

                                  Көз тартады атырап.
      Нығмет               Көбейді құт-береке

                                  Астық толы қоймамыз.

                                  Құтты болсын мереке

                                  Алтын күзді тойлаймыз.

Есікті қағып Қызыл телпек келеді.

- Сәлеметсіндер ме, балалар! Мұнда не болып жатыр?
Жүргізуші:Мұнда Алтын күз мерекесі болып жатыр.

Қызыл телпек: А солай ма, мен әжеме бара жатыр едім осында музыка дыбысы естілген соң келген едім. Мерекелерің құтты болсын.
Жүргізуші: Сәлеметсің бе, Қызыл телпек.
Қолшатырды неге ұстап алғансың?

Қызыл телпек:Далада күн бұлттанып жаңбыр жауатын сияқты,қазір күз мезгілі емеспе.

Жүргізуші: Солай ма, біздің қыздарда да қолшатыр бар. Қызыл телпек біздің қыздар мен қолшатыр биін билегің келеме?

Би: «Қолшатыр».
Қызыл телпек: Жарайсыңдар балалар, өте әдемі билейді екенсіңдер. Сендердің билерің маған ұнады. Балалар енді мен сендермен ойын ойнағым келіп тұр.

Ойын:«Ыстық картоп»

 Қызыл телпек: Жарайсыңдар, балалар. Балалар жаңбыр жаумай тұрғанда әжемнің үйіне жетіп алайын. Сау болыңдар!
Жүргізуші: Біздің балалардың күзгі мерекеге дайындаған тақпақтары бар екен. Бәріміз бірге тамашалайық.
 Дилина              Қарашы күз келді, күз келді, 
                           Сары алтын жауыпты іздерді  

                           Құс біткен керуен түзеді,  

                           Көңілсіз неліктен күз енді?

 Асылбек           О, алақай, тамаша,

                           Шашу шашады жапырақ.

                           Бақтың іші алаша,

                           Аунар ма еді жатып ап!

 Інжу                   Қуандырып біздерді,

                            Мерекелі күз келді.

                            Кел жемісті алтын күз,

                            Кемелденсін халқымыз.

Жүргізуші: «Ботақан» тобының «құрбақа» биін тамашалаңыздар.
Жарайсыңдар, балалар.
Музыка әуенімен Күз ханшайымы келеді.

Күз: Береке бақ дарыған,


        Жомарт көңіл жарқын жаз.

        Сары алтынға малынған,

        Алтын күз деген мен болам. 

Армысыздар , құрметті қонақтар, кішкентай бүлдіршіндер! Мен мерекеге кешігіп қалдым ба?

Балалар:  Жоқ.

Жүргізуші: Шоғы толған гүлдей жайнап

Шақырады жарқын жүз

Сайрандаған күліп-ойнап,

Келді міне Алтын күз!

Күз: Балалар, сендерді көргеніме қуаныштымын. 

Жүргізуші: Күз ханшайымы сізге біздің балалардың дайындаған күз туралы өлен, тақпақтары бар.  Сіз жайланып отырып, балалардың өнерін тамашалаңыз.

Ән.  «Алтын күз»

Күз: Жарайсыңдар.
Жүргізуші: Күз ханшайымы біздің қыздар сізбен жапырақ биін билегісі келеді.
Би: «Жапырақ» (Ақмарал, Алина, Алиман, Анел, Айзере, Бибінұр, Нұрсая)

Күз: Балалар мен сендермен ойын ойнағым келіп жатыр,бірге ойнайықшы.
Ойын: «Жемістер мен көкөністер» құрастыру.

Жүргізуші: Күз ханшайымы қыздардың сән үлгісін тамашалаңыз.
Ойын: Ата-анамен «кәмпит ашу». Күз қоштасады, сыйлығын береді.
